
MA, CHI ME DISE A MI...






Nualtri semo qua che se godemo

Soleti a far l'amor sentai in altana,

E tra un baseto e l'altro respiremo

La bava che ne vien da tramontana!



Intanto che del cuor se confidemo

Le pene e i desiderï che ne afana …..,

La Luna varda fissa..., e nu pensemo

Se vèder la ne pol... cussì lontana!



Ma chi me dise a mi, cara Marieta,

Che anca là no viva de la zente

Curiosa de vardar in sto pianeta...



E gabia za inventà una çerta lente

Che vèder la ghe fazza ciara e neta

Quel'altra meza luna che go arente?













[image: ]

[image: ]

Traesto fora da Wikipèdia - L'ençiclopedia łìbara e cołaboradiva in łéngua Vèneta "https://vec.wikisource.org/w/index.php?title=Pagina:D%27Alpaos_-_Svoladine_e_refoli,_Venezia,_Visentini,_1897.pdf/34&oldid=73714"


					Categoria: 	Pagine trascrite




				

			
			
		

		
			

		 Ùltimo canbiamento de sta pàjina el 18 oto 2023 a ƚe 09:38.
	El testo el xe disponibile soto la licensa Creative Commons Attribution/Share-Alike; a questa podarìa zontarse ulteriori condission. Varda le condission d'uso par tuti i detagli.



		Informasion so la riservatesa
	A proposito de Wikisource
	Avertense
	Codice di condotta
	Xvilupadori
	Statisteghe
	Dichiarasion sui cookie
	Version mobiłe



		[image: Wikimedia Foundation]
	[image: Powered by MediaWiki]





		

	
 

 

		
		

Intaca o destaca el limite de ła larghessa







